
             Үч-Терек айылдык кеңешинин IX  чакырылышынын кезектеги IX сессиясы
 
                                                                         
                                                            ТОКТОМ  

 2025-жылдын 19-июну   № 30                                                                     Үч-Терек айылы

Үч-Терек  айыл аймагында жайгашкан  мекеме, ишканалар үчүн таштанды 
тарифин  бекитүү  жөнүндө


      Үч-Терек  айыл аймагында жайгашкан  мекеме, ишканалар үчүн таштанды   ташып чыгаруунун тарифин  карап берүү жөнүндөгү  айыл өкмөт башчысы Р.Омуркановдун сунушун  угуп жана талкуулап, Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу органдары жөнүндө» мыйзамынын 34-беренесинин 2-бөлүгүнүн 11-пунктуна ылайык,  Үч-Терек  айыл  өкмөтүнүн  аймагындагы айылдардын санитардык–экологиялык абалын жакшыртуу жана үй-тиричилик калдыктарын (таштандыларды)  ташып чыгаруу боюнча коммуналдык кызматтар  чөйрөсүндө  өнүгүүгө шарттарды түзүү максатында,  Үч-Терек айылдык кеңешинин  IX  чакырылышынын кезектеги IX сессиясы токтом кылат:

      1.Үч-Терек  айыл аймагында   2025-жылдын 01-июлунан    тартып, айыл аймагында жайгашкан чоң соода түйүндөрү(супермаркеттер), банктар, май куюучу станциялар, техникаларды тейлөө станциялары(СТО) үчүн  тиричилик калдыктарын (таштанды) ташып чыгаруу боюнча кызмат көрсөтүүнүн  тарифи  айына 500сом, майда  дүкөндөр үчүн  250сом   өлчөмүндө бекитилсин.      
      2. Таштанды  таштоочу жайды тейлөө үчүн, таштанды таштоочу жайга өз алдынча  таштанды төккөн  жарандар же менчигинин түрүнө карабастан  мекеме ишканалар, «ХОВО»  жүк ташуучу автомашинасы менен төксө 1000 сом, «Хундай портер» болсо 200 сом өлчөмүндө,  муниципалдык ишканага акы төлөө жагы жактырылсын. 
       3. Бекитилген тариф менен иш жүргүзүү жагы Үч-Терек айыл өкмөтүнүн башчысына жана “Үч-Терек  таза суу “муниципалдык ишканасынын жетекчисине   милдеттендирилсин. 
      4. Бул токтомдун аткарылышын көзөмөлдөө жагы, бюджет, экономика, муниципалдык менчик, инвестиция, ишкердик иш жана тышкы экономикалык байланыш боюнча  туруктуу комиссиясына тапшырылсын.           
      5. Бул токтом расмий жарыяланган күндөн тартып күчүнө кирет.    


   
Төрага:                                                                                                                       Г. Маленов

          Үч-Терек айылдык кеңешинин IX  чакырылышынын кезектеги IX сессиясы
 
                                                                         
                                                        ТОКТОМ  

 2025-жылдын 19-июну  № 31                                                                          Үч-Терек айылы


Үч-Терек айыл өкмөтүндө  жайыттарды  башкаруу жана пайдалануу  боюнча орто мөөнөттүү планынын долбоорун  даярдоо  жөнүндө


          Үч-Терек айыл өкмөтүндө жайыттарды  башкаруу жана пайдалануу  боюнча орто мөөнөттүү  планын  иштеп чыгуу зарылдыгы   жөнүндөгү  жайыт адиси К.Сыргабаевдин сунушун  угуп жана талкуулап, Үч-Терек айыл аймагына караштуу  жайыттарды рационалдуу башкарууда жана пайдаланууда реалдуу натыйжаларды  ишке ашыруу  жана жайыт колдонуучулар менен биргеликте жайыттарга аяр мамиле жасоо, деградация болгон жайыт аянттарын азайтуу жана  жайыттарды жакшыртуу системасын өркүндөтүүгө  шарттарды түзүү максатында,  Кыргыз Республикасынын  «Жайыттар жөнүндө» мыйзамынын 4-беренесинин 3-пунктун жана  «Жайыттарды башкаруу  жана пайдалануу  боюнча планын  жана жайыттарды  пайдалануунун  ар жылдык планын  иштеп чыгуу  тартиби жөнүндө» Типтүү Жобону негиздеп, Үч-Терек айылдык кеңешинин  IX  чакырылышынын кезектеги IX сессиясы токтом кылат:
       1.  Үч-Терек айыл өкмөтүндө жайыттарды  башкаруу жана пайдалануу  боюнча орто мөөнөттүү  планы  иштелип    чыксын.   
       2. Үч-Терек айыл өкмөтүнүн башчысына  аталган пландын долбоорун иштеп чыгуу боюнча   тиешелүү чараларды көрүү  боюнча  иш жүргүзүү жагы милдеттендирилсин. 
       3. Даярдалган долбоор Токтогул райондук агрардык өнүктүрүү башкармалыгынын кароосуна жана жергиликтүү коомдоштуктардын  жыйындарына элдик талкууга сунушталсын.
       4. Бул токтомдун аткарылышын көзөмөлдөө жагы, жер,  турак жай  маселелери жана муниципалдык менчик, айыл чарбасы, ветеринария, жалпыга маалымдоо каражаттары, коомдук уюмдар жана жергиликтүү коомдоштуктар боюнча  туруктуу комиссиясына тапшырылсын.           
       5.  Бул токтом расмий жарыяланган күндөн тартып күчүнө кирет.    
        

 Төрага:                                                                                                                      Г. Маленов

 
	[bookmark: _GoBack]КЫРГЫЗ РЕСПУБЛИКАСЫ
ЖАЛАЛ-АБАД ОБЛУСУ

ТОКТОГУЛ  РАЙОНУ
ҮЧ-ТЕРЕК АЙЫЛ АЙМАГЫНЫН
АЙЫЛДЫК КЕҢЕШИ

	[image: Без названия]

	КЫРГЫЗСКАЯ РЕСПУБЛИКА
ЖАЛАЛ-АБАДСКАЯ ОБЛАСТЬ

ТОКТОГУЛЬСКИЙ  РАЙОН
АЙЫЛНЫЙ КЕНЕШ
УЧ-ТЕРЕКСКОГО АЙЫЛНОГО АЙМАКА

	
	
	



                                                                            
          Үч-Терек айылдык кеңешинин IX  чакырылышынын кезектеги IX сессиясы
 
                                                            ТОКТОМ  

 2025-жылдын 19-июну  №  32                                                                          Үч-Терек айылы


Үч-Терек айылдык кеңешинин 2022-жылдын 31-майындагы  кезексиз XI сессиясынын  № 78     Токтому менен бекитилген, Үч-Терек  айыл  өкмөтүнүн Ардактуу  атуулу наамын  ыйгаруу жөнүндө жобого өзгөртүү жана толуктоолорду киргизүү тууралуу


        Үч-Терек айылдык кеңешинин 2022-жылдын 31-майындагы №78  токтому менен бекитилген , Үч-Терек  айыл  өкмөтүнүн Ардактуу  атуулу наамын  ыйгаруу жөнүндө жобого өзгөртүү жана толуктоолорду киргизүү максатында, “Кыргыз Республикасынын ченемдик-укуктук актылары жөнүндө” мыйзамынын 17-беренесин негиздеп,   Үч-Терек айылдык кеңешинин IX  чакырылышынын кезектеги IX сессиясы  токтом кылат :
        
        1. Үч-Терек айылдык кеңешинин 2022-жылдын 31-майындагы №78  токтому менен бекитилген  Үч-Терек  айыл  өкмөтүнүн Ардактуу  атуулу наамын  ыйгаруу жөнүндө жобого төмөнкүдөй өзгөртүүлөр  киргизилсин:
          Ушул жобонун 5-бөлүмүнүн  5чи жана 6-пунктундагы  “Талапкерлердин саны 
5 адамдан ашпоого тийиш жана бир жылда бир жолу  «Үч-Терек айыл аймагынын Ардактуу атуулу» наамы ыйгарылат» деген сөздөр, “Талапкерлердин саны 7 адамдан ашпоого тийиш жана бир жылда 2 жолу  «Үч-Терек айыл аймагынын Ардактуу атуулу» наамы ыйгарылат” деген сөздөргѳ алмаштырылсын.
          2.    Ушул токтомдун аткарылышын  көзөмөлдөөнү өзүмө калтырамын.

          3.   Бул токтом расмий жарыяланган күндөн тартып күчүнө кирет.    



Төрага:                                                                                                                     Г. Маленов









                                                                     Үч-Терек  айылдык  кеңешинин  IX чакырылышынын
                                                                 2025-жылдын 19-июнундагы  кезектеги IX    
                                                                 сессиясынын  № 32 Токтомуна   тиркеме
      

	«Үч-Терек  айыл  өкмөтүнүн Ардактуу  атуулу  наамын  ыйгаруу жөнүндө» 

						ЖОБО
1.  Жалпы   жобо


1.1.Үч-Терек  айыл аймагынын «Үч-Терек айыл өкмөтүнүн  Ардактуу атуулу» наамы жөнүндө жобо, Үч-Терек айыл өкмөтүнүн Ардактуу  атуулу наамы менен  сыйлоонун  тартибин  жана   талаптарын аныктайт.

1.2. «Үч-Терек  айылынын  Ардактуу атуулу» наамына  сунушталуучу талапкер Кыргыз Республикасынын жарандыгы бар,  айылда жашап жана көпчүлүк жарандарга тааныш, ошол эле учурда сый-урматка ээ болушу шарт;

1.3. Үч-Терек айылынын «Ардактуу атуулу»  наамына (мындан ары наам) мамлекеттик курулуш, экономика, санариптештирүү, илим, маданият, искусство жана  агартуу жаатындагы, мыйзамдуулукту чыңдоодогу, ден соолукту жана өмүрдү сактоодогу, жарандардын укуктарын жана эркиндиктерин  коргоодогу, айылдын элинин жашоо-турмушунун жакшырышына, элдин биримдигин, достугун бекемдөөдө өзгөчө салым кошкон, айылга эмгеги сиңген, ошондой эле башка чөйрөдөгүлөрдө өтөгөн эмгектери үчүн сыйлоонун формасы болуп эсептелет. Атуулдун айылы үчүн жасаган кызматына карата берилген эң жогорку ыраазычылык болуп эсептелет. Наам мамлекетти жана демократиялык коомду, элдердин биримдигин коргоого жана чыңдоого,  өлкөнүн экономикалык, интеллектуалдык жана руханий потенциалын арттырууга кошкон салымы, ошондой эле мамлекеттин жана элдин алдында коомдук, гуманитардык, кайрымдуулук жана башка иштердеги сиңирген эмгегин таануу болуп саналат. Айылдын тарыхына жана атак данкынын өсүшүнө кошкон жетишерлик салымы үчүн берилет;

1.4.“Үч-Терек айыл аймагынын Ардактуу атуулу” төш белгисинин сүрөттөлүшү:
Төш белгинин көкүрөккө таккан бөлүгүндө лавр жалбырагы оролгон Кыргыз Республикасынын туусу көрсөтүлгөн.
Чынжырча менен илинген тегерекченин ичинде Кыргыз Республикасынын Мамлекеттик Герби бар, анын айланасында саат жебесинин багытында “Үч-Терек айыл аймагынын Ардактуу атуулу”- деген жазуу турат. 
Ошондой эле кыргыздын орнаменти менен кооздолгон Төш белги сары түстүү металлдан жасалган жана төмөндөгүдөй өлчөмдө:
Мамлекеттик туу: тикесинен-20мм; туурасы-32мм; Тегерекченин диаметри: 32мм

1.5. «Үч-Терек айыл  аймагынын Ардактуу атуулу» наамын ыйгаруу жөнүндө токтом, айыл өкмөттүн сунушу менен айылдык кеңештин сессиясында бекитилет.

2.«Үч-Терек айыл  аймагынын Ардактуу атуулу» наамын ыйгаруу  жөнүндө демилге                                көтөрүүнүн  тартиби

2.1. «Айыл аймагынын Ардактуу атуулу»  наамын ыйгаруу жөнүндө өтүнүчтү жеке жана юридикалык жактар анын ичинен мамлекеттик органдардын, ишканалардын, мекемелердин, уюмдардын, жергиликтүү өз алдынча башкаруу органдарынын жамааттары демилгелешет жана айылдык кеңештин сессиясына  жиберилет. 

2.2. «Үч-Терек айыл аймагынын Ардактуу атуулу» наамын ыйгаруу жөнүндө айыл өкмөтүнө кароо үчүн келген  документтер адегенде  айыл өкмөтүнүн тийиштүү  чөйрөсүн  тейлеген  түзүмдүк  сектордо  изилденет жана ал;
-документтердин ушул жобонун 3.1. пунктунда көрсөтүлгөн тизмеге ылайыктыгын аныктайт;
-талапкерлердин ушул Жобонун 3.2-пунктунда көрсөтүлгөн милдеттүү  критерийлерге  ылайыктыгын аныктайт.
2.3. «Үч-Терек айыл аймагынын Ардактуу атуулу» наамын ыйгаруу жөнүндө маселени  кароо үчүн тапшырылган документтер ушул Жобонун 3.1-пунктунда  көрсөтүлгөн тизмеге ылайык келген учурда, талапкерлердин  ушул жобонун 3,2-пунктунда  көрсөтүлгөн милдеттүү критерийлерге туура  келүүсү, жогоруда  айтылган  документтерди   Кыргыз  Республикасынын Эгемендүүлүк  күнү  майрамына  чейин, бир ай эрте  1-августка чейин кечиктирбей  мурдатан айыл өкмөтүнүн  уюштуруу секторуна берилет.
	Айыл өкмөттүн уюштуруу сектору сунушталган документтерди изилдеп чыгып, ушул  Жобонун  талаптарына ылайык келсе, айыл өкмөттүн мамлекеттик  жана башка сыйлыктарга  сунуштарды кароо  боюнча комиссиясынын кароосуна киргизет.

	3. «Үч-Терек айыл  аймагынын Ардактуу атуулу» наамын ыйгаруу
                     үчүн  талапкерлерге карата  талаптар

3.1. «Үч-Терек айыл  аймагынын Ардактуу атуулу» наамын ыйгаруу жөнүндө маселени кароо үчүн документтердин тизмесине  төмөнкүлөр кирет:
-ишканалардын, мекемелердин,уюмдардын жергиликтүү өз алдынча башкаруу органдарынын, коомдук бирикмелердин жана  фонддордун, жамааттарынын сыйлоо  жөнүндө  айыл өкмөттүн башчысынын  атына  өтүнүчү;
-наам ыйгаруу жөнүндө     сунуш, кесипттик ишинде  жетишкендиктерине баа берүү эмгектик иши, алган мамлекеттик жана райондук сыйлыктары жөнүндө маалыматтарды көрсөтүү менен, төмөндөгү  документтер милдетүү түрдө  тиркелет:
-коллегиялуу органдардын чогулушунун протоколу, сыйлыкка көрсөтүү жөнүндө чечими (коллегиялуу орган жок болсо-жетекчисинин чечими); 
-паспортунун, эмгек китебинин жана дипломунун көчүрмөлөрү (иштеген жериндеги кадрлар бөлүмүндө  же нотариуста   күбөлөндүрүү менен)
-3х4 өлчөмүндөгү   2 сүрөт;
-мурда алган сыйлыктарынын көчүрмөлөрү (иштеген жериндеги кадрлар бөлүмүндө  же нотариуста күбөлөндүрүү  менен);
-өмүр  баян, резюме.
-ушул Жобонун тиркемесине ылайык  форма боюнча  сыйлоо  барагы;
-тийиштүү чөйрөдөгү (экиден кем эмес) жетекчилердин  жана/же адистердин сунуштамалары, наам  ыйгарууга  сунуш  кылуунун  негизин көрсөтүү менен;
-сунуш  кылып  жаткан  уюмдун  «Үч-Терек айыл  аймагынын Ардактуу атуулу» наамын ыйгарууга  көрсөтүлүп  жаткан талапкерлердин ошол учурга карата  күчүндөгү тартиптик  жазалары, ошондой эле  мамлекеттик  жарандык  же  муниципалдык  кызматчы болуп  эсептелген  талапкерлерге өткөн  жылы  этика боюнча  комиссияда жана же/ же  тартиптик комиссияда кароого  киргизилген  материалдардын жоктугу  жана  соттуулугу  жок  экендиги  жөнүндө  маалымкаты.
3.2.Сыйлоого  көрсөтүлгөн талапкерлер төмөнкүдөй  милдеттүү  критерийлерге ылайык болууга  тийиш:
-райондун аймагында мамлекеттик жана же  муниципалдык  кызматтагы,же мамлекеттик  жана/же муниципалдык  мекемелердеги жана ишканалардагы жалпы  иш стажы -15 жылдан кем эмес;
-мекемелердин, уюмдардын же ишканалардын кызматкерлери, жарандык коомдун  жана бизнес  жамааттын  өкүлдөрү  үчүн  тийиштүү  чөйрөдөгү жалпы иш стажы -10 жылдан кем эмес;
-мамлекеттик же муниципалдык, ишканалардын  жана мекемелердин кызматкерлери  жана кызматчылары  үчүн  ведомстволук  сыйлыктарынын болушу (Ардак грамота, Грамота, төш белги  жана башка сыйлыктардын түрлөрү);
-мыйзамда белгиленген  тартипте  жоюлбаган же алып  салынбаган  тартиптик  жазаларынын  жоктугу;
3.3.Эрдик кылганы, тийиштүү кесиптик чөйрөдөгү жогорку жана айыл аймагына маанилүү  жетишкендиктери  үчүн өзгөчө  учурларды  «Үч-Терек айыл  аймагынын Ардактуу атуулу» наамын ыйгаруу  көрсөтүлгөн  критерийлерди сактоо;
3.4.Наамга көрсөтүп, тапшырылган  материалдар төмөндөгүдөй  учурларда  айыл өкмөтүнүн  сектору  тарабынан  каралбастан  кайра  кайтарылат:
- ушул Жобонун  2.3-пунктунда көрсөтүлгөн мөөнөт сакталбаса;
-ушул  Жобонун 3.1-пунктунда  көрсөтүлгөн документтер толук тапшырылбаса;
-сунушталган талапкерлер ушул Жобонун 3.2-пунктунда  көрсөтүлгөн критерийлерге  ылайык  келбесе.

1.6. Наам айыл чарба багытындагы инновациялык иштери үчүн, калктын инфраструктурасын өнүктүрүү багытындагы алгылыктуу иштери үчүн, билим берүү багытындагы жетишкендиктери үчүн, элди жумуш менен камсыздаган ишкерлик багытындагы үзүрү үчүн,  социалдык-кайрымдуулук ишмердүүлүгү үчүн,  саламаттыкты сактоодогу жаңылануу-сапаттуу тейлөөсү  жана спорттогу алгылыктуу жетишкендиктери жана жогорку көрсөткүчтөрү үчүн ыйгарылат;

            4. «Үч-Терек айыл аймагынын Ардактуу атуулу» наамы төмөндөгүдөй  
             инсандарга ыйгарылышы эске алынат:

4.1. Үч-Терек айыл аймагынын элинин намысын бийик көтөрүп, эл арасында кадыр-баркы чоң, эл сыйлаган, ынтымак, биримдикти чыңдагандар;
-Үч-Терек айыл аймагынын социалдык-экономикалык өнүгүшүнө, маданиятына көп жылдар бою  үзгүлтүксүз салым кошуп, мамлекеттик сыйлыктарга ээ болгон мамлекетибиздин ар кандай тармактарында эмгектенгендер, мамлекеттик жана коомдук иштерде үзгүлтүксүз үзүрлүү салым кошкон элдин кадыр баркына ээ болгон инсандар;
-Үч-Терек айыл аймагынын социалдык-экономикалык өнүгүшүнө инвестиция тартып өзгөчө салымын кошкон жарандар, чет жерде жашаган Кыргыз Республикасынын жарандары, Үч-Терек айыл аймагынын өнүгүшүнө баалуу салымдарын кошуп, учурда эл журтка сөзү, жүрүш-турушу менен үлгү болгон, элдин ынтымагын, биримдигин, чыңдоого,  жаштарды тарбиялоого жумшаган эмгеги жогору бааланган эмгек ардагерлер.
- Айрым учурда наам айыл аймагында жашабаган, бирок айыл үчүн жасаган өзгөчө иштери үчүн (анын ичинде ири демөөрчүлүк жардамы), көрсөткөн баатырлыгы үчүн, өзгөчө кырдаалдар жаралган учурундагы  адамдардын өмүрүн куткарууда аткарылган эрдиктери жана өзгөчө кырдаалдан кийинки кесепетти жоюудагы эрктүүлүктөрү  үчүн ыйгарылышы мүмкүн;
4.2. Согуштун ардагерлерине жана согуш жылдары орукта эмгектенгендерге. (критерийлер каралбайт).
4.3. Наамды ыйгаруу   даталуу  күндөрдө коомчулуктун катышуусу менен гана жүргүзүлөт,
4.4. «Айылдын ардактуу атуулу» наамынын ээсине «Үч-Терек айылынын ардактуу атуулу» лентасы, (значок же медальон) наамды тастыктаган күбөлүк (айылдык кеңештин жана айыл өкмөтүнүн мөөрү менен)  кошо тапшырылат;
4.5.Наам соттуулугу бар, сунушталган күнгө чейин соттолгон, жаза мөөнөтүн өтөгөн жарандарга ыйгарылбайт.
 
5. «Үч-Терек айыл аймагынын Ардактуу атуулу» наамын ыйгаруу жөнүндө өтүнүчтү  
                     кароонун  тартиби

5.1.Ушул  Жобонун 3.1-пунктунда көрсөтүлгөн  документтер  айыл өкмөтүнүн  Мамлекеттик жана башка сыйлыктарга  сунуштарды кароо боюнча комиссиясында каралат. Айылдык кеңештин токтому  менен  бекитилет.
5.2.Комиссиянын  ишин уюштурууну  камсыз  кылууну  айыл өкмөтүнүн уюштуруу  сектору  жүргүзөт.
5.3.Комиссиянын  чечими  комиссиянын жыйынга катышкан мүчөлөрүнүн жөнөкөй  көпчүлүк добушу  менен кабыл  алынат. Добуштар тең болуп калса, Комиссиянын  төрагасынын добушу менен чечүүчү  болуп эсептелет, добуш берүү  жашыруун  түрдө  өтөт.
5.4.Комиссиянын  чечими  тийиштүү протокол менен таризделет.
5.5.Наам  ыйгаруу үчүн  тапшырылган материалды 10-августка чейин карап чыгып, кароонун  жыйынтыгында  Комиссия оң  чечим кабыл алган учурда Комиссия айылдык  кеңештин  сессиясына  сунуштайт.
5.6.Талапкерлердин саны 7 адамдан ашпоого тийиш жана бир жылда эки  жолу  «Үч-Терек айыл аймагынын Ардактуу атуулу» наамы ыйгарылат.
5.7.Зарыл болгон учурда  Комиссиянын чечими  сурамжылоо  жолу менен кабыл алынышы  мүмкүн.

	6. «Үч-Терек айыл аймагынын Ардактуу атуулу» наамын тапшыруу

6.1. «Үч-Терек айыл аймагынын Ардактуу атуулу» наамын  айыл өкмөт башчысы  тапшырат.
6.2.Бир эле адамга экинчи ирет «Үч-Терек айыл аймагынын Ардактуу атуулу» наамы ыйгарылышы,  бир жолудан ашык  сыйланышы мүмкүн эмес.
6.3. «Үч-Терек айыл аймагынын Ардактуу атуулу» наамы ыйгарылгандардын эсебин алууну жана каттоону айыл өкмөтүнүн уюштуруу сектору  ишке  ашырат.



Үч-Терек айыл өкмөтүнүн  жооптуу катчысы:                                   З.Кигарова

        Үч-Терек айылдык кеңешинин  IX  чакырылышынын кезектеги  IX сессиясы

                                                                         
                                                              ТОКТОМ  

 2025-жылдын 19-июну  № 33                                                                         Үч-Терек айылы


Үч-Терек  айылындагы  машыгуу залына кирүү тарифин бекитип берүү  жөнүндө


       Үч-Терек айыл өкмөтүнүн жалпы жаштарынын ден соолугуна кам көрүү жана спортту  өркүндөтүү үчүн  шарттарды түзүү, Үч-Терек айылындагы Т.Абдиев атындагы маданият үйүндө жайгашкан  машыгуу залын ишке киргизүү максатында, машыгуу залына кирүү тарифин бекитип берүү жөнүндөгү Үч-Терек айыл өкмөтүнүн башчысы Р.Омуркановдун сунушун угуп жана талкуулап, «Мүлккө  муниципалдык менчик жөнүндө» Кыргыз Республикасынын мыйзамынын 19-беренесин негиздеп, Үч-Терек  айылдык кеңешинин  IX  чакырылышынын кезектеги IX сессиясы токтом кылат:

        1.  Үч-Терек айыл өкмөт башчысынын сунушунун негизинде ,Үч-Терек айылындагы машыгуу залына кирүү тарифи айына  18-жашка чейинки өспүрүмдөргө  500сом,  18-жаштан жогорку жаштагы  адамдар үчүн 1000сом  өлчөмүндө бекитилсин.      
        2. Бекитилген тарифтин негизинде иш жүргүзүү жагы Үч-Терек айыл өкмөтүнө милдеттендирилсин. 
        3. Бул токтомдун аткарылышын көзөмөлдөө жагы, жаштар, спорт, маданият жана социалдык маселелер, регламент, депутаттык этика жана мандат боюнча туруктуу комиссиясына тапшырылсын.           
         4.  Бул токтом расмий жарыяланган күндөн тартып күчүнө кирет.    


 

  Төрага:                                                                                                                     Г. Маленов

              Үч-Терек айылдык кеңешинин  IX  чакырылышынын кезектеги  IX сессиясы

                                                                         
                                                              ТОКТОМ  

 2025-жылдын 19-июну   № 34                                                                        Үч-Терек айылы


Жетиген  айылындагы  Ак-Жар участкасындагы  бир көчөгө маркум
 Жапаркулов  Арундун атын коюу  жөнүндө

        Жетиген  айылынын Ак-Жар участкасынын жалпы жашоочуларынын чогулушунун №1 протоколунун негизинде Жетиген  айылындагы  Ак-Жар участкасындагы бир көчөгө ошол көчөдө жашап көзү өткөн маркум, Жапаркулов Арундун атын берүү жөнүндөгү Үч-Терек айыл өкмөтүнүн башчысы Р.Омуркановдун сунушун угуп жана талкуулап,     Кыргыз Республикасынын Министрлер кабинетинин «Кыргыз Республикасынын Министрлер Кабинетине караштуу Административдик-аймактык түзүлүш жана географиялык аталыштар маселелерин кароо боюнча ведомстволор аралык комиссиянын иши жөнүндө» токтому менен бекитилген, «Кыргыз Республикасында географиялык объекттерди атоо, кайра атоо, географиялык аталыштарды эсепке алуу жана каттоо тартиби жөнүндө» жобонун 2-главасынын  12-пунктуна ылайык, Үч-Терек  айылдык кеңешинин  IX  чакырылышынын кезектеги IX сессиясы токтом кылат:
        1.  Жетиген  айылындагы Ак-Жар участкасындагы бир көчөгө, Калыбеков Мелистин үйүнөн баштап  маркум Жапаркулов Арун өзү жашаган үйгө чейин,   маркум Жапаркулов Арундун аты берилсин.         
         2. Ошол көчөнүн жолдорун ондоого, жарыктандырууга, үй номерлерин тактап табличкаларын жасатып илүү  жана көчөнү  көрктөндүрүү, тазалыгына көзөмөл кылууну аткарууга  алуу  жагы жубайы Нусубалиева Бурулайга   милдеттендирилсин. 

        3. Бул токтомдун аткарылышын көзөмөлдөө жагы, жаштар, спорт, маданият жана социалдык маселелер, регламент, депутаттык этика жана мандат боюнча  туруктуу комиссиясына тапшырылсын.           
         4.  Бул токтом расмий жарыяланган күндөн тартып күчүнө кирет.    


         

       Төрага:                                                                                                            Г. Маленов



	КЫРГЫЗ РЕСПУБЛИКАСЫ
ЖАЛАЛ-АБАД ОБЛУСУ

ТОКТОГУЛ  РАЙОНУ
ҮЧ-ТЕРЕК АЙЫЛ АЙМАГЫНЫН
АЙЫЛДЫК КЕҢЕШИ

	[image: Без названия]

	КЫРГЫЗСКАЯ РЕСПУБЛИКА
ЖАЛАЛ-АБАДСКАЯ ОБЛАСТЬ

ТОКТОГУЛЬСКИЙ  РАЙОН
АЙЫЛНЫЙ КЕНЕШ
УЧ-ТЕРЕКСКОГО АЙЫЛНОГО АЙМАКА

	
	
	



            Үч-Терек айылдык кеңешинин IX  чакырылышынын кезектеги IX сессиясы

                                                              ТОКТОМ  

 2025-жылдын 19-июну № 35                                                                            Үч-Терек айылы


Жетиген  айылындагы  Ак-Жар участкасындагы  бир көчөгө маркум
 Талканчиев Кенжетайдын  атын коюу  жөнүндө


        Жетиген  айылынын Ак-Жар участкасынын жалпы жашоочуларынын чогулушунун №2 протоколунун негизинде, Жетиген  айылындагы  Ак-Жар участкасындагы бир көчөгө  маркум, Талканчиев Кенжетайдын атын  берүү жөнүндөгү Үч-Терек айыл өкмөтүнүн башчысы Р.Омуркановдун сунушун угуп жана талкуулап,   Кыргыз Республикасынын Министрлер кабинетинин   «Кыргыз Республикасынын Министрлер Кабинетине караштуу Административдик-аймактык түзүлүш жана географиялык аталыштар маселелерин кароо боюнча ведомстволор аралык комиссиянын иши жөнүндө» токтому менен бекитилген, «Кыргыз Республикасында географиялык объекттерди атоо, кайра атоо, географиялык аталыштарды эсепке алуу жана каттоо тартиби жөнүндө» жобонун 2-главасынын  12-пунктуна ылайык, Үч-Терек  айылдык кеңешинин  IX  чакырылышынын кезектеги IX сессиясы токтом кылат:
        1.Жетиген  айылындагы Ак-Жар участкасындагы бир көчөгө,  Бакишов Жылдызбектин   үйүнөн баштап,  Молдомусаев Русландын үйүнө  чейин маркум Талканчиев Кенжетайдын  атынан “Кенжетай ата” көчөсү атындагы көчө болуп аталсын.         
        2. Ошол көчөнүн жолдорун ондоого, жарыктандырууга, үй номерлерин тактап табличкаларын жасатып илүү  жана көчөнү  көрктөндүрүү, тазалыгына көзөмөл кылууну аткарууга  алуу   жагы уулу Талканчиев Чабанга    милдеттендирилсин. 
        3. Бул токтомдун аткарылышын көзөмөлдөө жагы жаштар, спорт, маданият жана социалдык маселелер, регламент, депутаттык этика жана мандат боюнча туруктуу комиссиясына тапшырылсын.           
         4.  Бул токтом расмий жарыяланган күндөн тартып күчүнө кирет.    




Төрага :                                                                                                                   Г. Маленов  

          Үч-Терек айылдык кеңешинин IX  чакырылышынын кезектеги IX сессиясы

 
                                                           ТОКТОМ  

 2025-жылдын 19-июну  № 36                                                                       Үч-Терек айылы


Үч-Терек  айылынын тургуну  Калыгулов Суюнтбектин  Карашагыл участкасындагы май куюучу станция куруу үчүн   0,02 га  жана 0,01га ашкана куруу үчүн алган жер аянтынын багытын ( профилин) ,  чайхана куруу үчүн өзгөртүү жөнүндө


       Кыргыз Республикасынын Жер Кодексинин 18-статьясынын негизинде, Үч-Терек айылынын тургуну Калыгулов Суюнтбектин Үч-Терек айыл өкмөтүнүн 2005-жылдын 8-августундагы №47 чечиминде көрсөтүлгөн  Саргата   айылынын Карашагыл участкасындагы  № 428  контурдагы  0,27га жашылдандырууга,  0,02 га май куюучу станция   жана 0,01га ашкана куруу үчүн  жалпы 0,30га жер аянтынын ичинен ,  0,03га жер аянтынын  багытын(профилин), чайхана куруу үчүн  өзгөртүү жөнүндө айыл өкмөттүн жер маселелери боюнча башкы адиси  М.Келгенбаевдин сунушун  угуп жана талкуулап, Кыргыз Республикасынын «Жер кодексинин»18-беренесин жетекчиликке алып, Үч-Терек айылдык кеңешинин  IX  чакырылышынын кезектеги IX  сессиясы  токтом кылат: 
   
        1. Үч-Терек  айылынын тургуну Калыгулов Суюнтбекке тиешелүү, Үч-Терек айыл өкмөтүнүн 2005-жылдын 8-августундагы №47 чечиминде көрсөтүлгөн  Саргата  айылынын Карашагыл участкасындагы  № 428  контурдагы   0,27 га жер аянты  жашылдандыруу үчүн калтырылсын, ал эми  0,02 га май куюучу станция   жана 0,01га ашкана куруу үчүн  жалпы 0,03га жер аянтынын  багыты(профили),  чайхана куруу үчүн  өзгөртүп  берилсин .
        2. Аталган жер аянтынын багытын (профилин) өзгөртүү боюнча мыйзамда белгиленген тиешелүү иш кагаздарын даярдоо жагы  айыл өкмөтүнө  милдеттендирилсин.
        3. Бул токтомдун аткарылышын көзөмөлдөө  жагы айылдык кеңештин  жер,  турак жай  маселелери жана муниципалдык менчик, айыл чарбасы, ветеринария, жалпыга маалымдоо каражаттары, коомдук уюмдар жана жергиликтүү коомдоштуктар боюнча туруктуу комиссиясынын    төрагасына  жүктөлсүн.    
         4. Бул токтом расмий жарыяланган күндөн тартып күчүнө кирет.    


         
Төрага:                                                                                                                   Г. Маленов  


	КЫРГЫЗ РЕСПУБЛИКАСЫ
ЖАЛАЛ-АБАД ОБЛУСУ

ТОКТОГУЛ  РАЙОНУ
ҮЧ-ТЕРЕК АЙЫЛ АЙМАГЫНЫН
АЙЫЛДЫК КЕҢЕШИ

	[image: Без названия]

	КЫРГЫЗСКАЯ РЕСПУБЛИКА
ЖАЛАЛ-АБАДСКАЯ ОБЛАСТЬ

ТОКТОГУЛЬСКИЙ  РАЙОН
АЙЫЛНЫЙ КЕНЕШ
УЧ-ТЕРЕКСКОГО АЙЫЛНОГО АЙМАКА

	
	
	



                                                                            
Үч-Терек айылдык кеңешинин IX  чакырылышынын кезектеги IX сессиясы 
                                                                         
     
                                                                ТОКТОМ  

 2025-жылдын 19-июну  № 37                                                                        Үч-Терек айылы


Бөрү –Дөбө  участкасындагы № 3936 контурдагы 1,0 га жайыт жердин багытын которууда  (трансформациялоого) чектик  өлчөмүн аныктоо жөнүндө


       Үч-Терек айыл өкмөтүнө караштуу Такталык  айылынын  Бөрү –Дөбө  участкасындагы     №3936 контурдагы 1,0 га жайыт  жер аянтын жашылдандыруу үчүн  багытын которуу(трансформациялоо)  жөнүндөгү жайыт адиси К.Сыргабаевдин сунушун  угуп жана талкуулап, Кыргыз Республикасынын  Жер Кодексинин 18-беренесин 3-бөлүгүн жетекчиликке алып, Үч-Терек айылдык кеңешинин  IX  чакырылышынын кезектеги IX  сессиясы  токтом кылат: 
      1. Такталык   айылынын  Бөрү –Дөбө  участкасындагы     № 3936 контурдагы    1,0 га жайыт жер аянтынын багытын өзгөртүп , бак тигип жашылдандыруу үчүн  жер тилкесинин чектик өлчөмү  1,0га  деп бекитилсин.
      2. Аныкталган чектик  өлчөмү  боюнча   мыйзамда белгиленген тиешелүү иш кагаздарын даярдоо жагы айыл өкмөтүнө  милдеттендирилсин.

      3. Бул токтомдун аткарылышын көзөмөлдөө  жагы айылдык кеңештин  жер,  турак жай  маселелери жана муниципалдык менчик, айыл чарбасы, ветеринария, жалпыга маалымдоо каражаттары, коомдук уюмдар жана жергиликтүү коомдоштуктар» боюнча туруктуу комиссиясынын    төрагасына  жүктөлсүн.   

     4.  Бул токтом расмий жарыяланган күндөн тартып күчүнө кирет.   
 

    Төрага :                                                                                                        Г. Маленов 

Үч-Терек айылдык кеңешинин  IX  чакырылышынын кезектеги IX сессиясы
                                                                         

                                                             ТОКТОМ  

 2025-жылдын 19-июну  № 38                                                                      Үч-Терек айылы


«Үч-Терек айыл аймагынын Ардактуу атуулу» наамын Үч-Терек  айылынын тургуну Мамырасулов Жолдошбекке  ыйгаруу жөнүндө

        Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу органдары жөнүндө» мыйзамынын 34 жана 39-беренелеринин негизинде, Үч-Терек айылдык кеңешинин 2022-жылдын 31-майындагы №78 “Үч-Терек айыл аймагынын Ардактуу атуулу” наамын ыйгаруу боюнча Үч-Терек айыл өкмөтүнүн жобосун бекитүү жөнүндө” токтомуна ылайык, Үч-Терек айыл өкмөтүнүн жергиликтүү коомчулугунун  сыйлыктары боюнча комиссиясынын 2025-жылдын 5-июнундагы   №4 протоколунун негизинде сунушталган жаранды, “Үч-Терек айыл  аймагынын Ардактуу атуулу” наамы менен сыйлоо  жөнүндөгү   комиссиянын төрайымы 
З.Кигарованын  сунушун угуп жана талкуулап, Үч-Терек айылдык кеңешинин IX  чакырылышынын кезектеги IX сессиясы  токтом кылат :
        
     1. “Үч-Терек айыл  аймагынын Ардактуу атуулу” наамы төмөнкү жаранга ыйгарылсын:       
  - Мамырасулов Жолдошбек- ардагер, Үч-Терек айылынын тургуну.

     2. “Үч-Терек айыл  аймагынын Ардактуу атуулу” белгилерин, күбөлүктөрүн жана төш белгилерин даярдатып, наамга татыктуу болгон атуулдарга салтанаттуу тапшыруу үчүн 3(үч) айлык мөөнөттө   камсыз кылуу жагы айыл өкмөт башчысына  тапшырылсын. 
 
     3. Бул токтомдун аткарылышын көзөмөлдөө жагы, жаштар, спорт, маданият жана социалдык маселелер, регламент, депутаттык этика жана мандат боюнча  туруктуу комиссиясына тапшырылсын.  
     4.  Бул токтом расмий жарыяланган күндөн тартып күчүнө кирет.    
         

        
Төрага :                                                                                                                Г. Маленов 

Үч-Терек айылдык кеңешинин  IX  чакырылышынын кезектеги IX сессиясы
                                                                         

                                                        ТОКТОМ  

 2025-жылдын 19-июну № 39                                                                          Үч-Терек айылы


Жетиген айылындагы  № 3515 контурдагы 0,06 га жайыт жердин багытын которууда  (трансформациялоого) чектик  өлчөмүн аныктоо жөнүндө


      Үч-Терек айыл өкмөтүнө караштуу Жетиген   айылынын  К.Атабеков көчөсүнүн этек жагындагы      № 3515 контурдагы    0,06 га жайыт  жер аянтынын багытын  “Өнөр жай, транспорт, байланыш коргоо жана башка жерлер” категориясына  которуу (трансформациялоо)   жөнүндөгү айыл өкмөттүн жер маселелери боюнча башкы адиси М.Келгенбаевдин сунушун  угуп жана талкуулап, Кыргыз Республикасынын  Жер Кодексинин 18-беренесин 3-бөлүгүн жетекчиликке алып, Үч-Терек айылдык кеңешинин  IX  чакырылышынын кезектеги IX  сессиясы  токтом кылат: 
      1. Жетиген   айылынын  К.Атабеков көчөсүнүн этек жагындагы     № 3515 контурдагы    0,06 га жайыт  жер аянтынын багытын “Өнөр жай, транспорт, байланыш коргоо жана башка жерлер” категориясына    которууда (трансформациялоодо)  жер тилкесинин чектик өлчөмү  0,06га  деп бекитилсин.

      2. Аныкталган чектик  өлчөмү  боюнча   мыйзамда белгиленген тиешелүү иш кагаздарын даярдоо жагы айыл өкмөтүнө  милдеттендирилсин.

      3. Бул токтомдун аткарылышын көзөмөлдөө  жагы айылдык кеңештин  жер,  турак жай  маселелери жана муниципалдык менчик, айыл чарбасы, ветеринария, жалпыга маалымдоо каражаттары, коомдук уюмдар жана жергиликтүү коомдоштуктар» боюнча туруктуу комиссиясынын    төрагасына  жүктөлсүн.  
       4.  Бул токтом расмий жарыяланган күндөн тартып күчүнө кирет.    

 

 Төрага:                                                                                                           Г. Маленов  

Үч-Терек айылдык кеңешинин IX  чакырылышынын кезектеги IX сессиясы 
                                                                         

                                                        ТОКТОМ  

 2025-жылдын 19-июну  № 40                                                                        Үч-Терек айылы


Кызыл –Ураан айылынын Кара-Кечүү  участкасындагы №2246  контурдагы 0,10 га жайыт жердин багытын которууда  (трансформациялоого) чектик  өлчөмүн аныктоо жөнүндө


       Үч-Терек айыл өкмөтүнө караштуу Кызыл-Ураан  айылынын Кара-Кечүү   участкасын-дагы     №2246 контурдагы 0,10 га жайыт  жер аянтын багытын өнөр жай багытына  которуу   (трансформациялоо)  жөнүндөгү айыл өкмөттүн жер маселелери боюнча башкы адиси М.Келгенбаевдин сунушун  угуп жана талкуулап, Кыргыз Республикасынын  Жер Кодексинин 18-беренесин 3-бөлүгүн жетекчиликке алып, Үч-Терек айылдык кеңешинин  IX  чакырылышынын кезектеги IX  сессиясы  токтом кылат: 
     1. Кызыл-Ураан   айылынын  Кара-Кечүү   участкасындагы     №2246 контурдагы 0,10га  жайыт жер аянтынын   багытын өнөр жай багытына  которуу   (трансформациялоо)  үчүн  жер тилкесинин чектик өлчөмү  0,10га  деп бекитилсин.
     2. Аныкталган чектик  өлчөмү  боюнча   мыйзамда белгиленген тиешелүү иш кагаздарын даярдоо жагы айыл өкмөтүнө  милдеттендирилсин.

     3. Бул токтомдун аткарылышын көзөмөлдөө  жагы айылдык кеңештин  жер,  турак жай  маселелери жана муниципалдык менчик, айыл чарбасы, ветеринария, жалпыга маалымдоо каражаттары, коомдук уюмдар жана жергиликтүү коомдоштуктар» боюнча туруктуу комиссиясынын    төрагасына  жүктөлсүн.   
 
     4.   Бул токтом расмий жарыяланган күндөн тартып күчүнө кирет.   
 

    
    Төрага :                                                                                                        Г. Маленов 





	КЫРГЫЗ РЕСПУБЛИКАСЫ
ЖАЛАЛ-АБАД ОБЛУСУ

ТОКТОГУЛ  РАЙОНУ
ҮЧ-ТЕРЕК АЙЫЛ АЙМАГЫНЫН
АЙЫЛДЫК КЕҢЕШИ

	[image: Без названия]

	КЫРГЫЗСКАЯ РЕСПУБЛИКА
ЖАЛАЛ-АБАДСКАЯ ОБЛАСТЬ

ТОКТОГУЛЬСКИЙ  РАЙОН
АЙЫЛНЫЙ КЕНЕШ
УЧ-ТЕРЕКСКОГО АЙЫЛНОГО АЙМАКА

	
	
	



                                                            
Үч-Терек айылдык кеңешинин  IX  чакырылышынын кезектеги IX сессиясы
                                                                         

                                                             ТОКТОМ  

 2025-жылдын 19-июну  № 41                                                                          Үч-Терек айылы


         Жергиликтүү  өз  алдынча башкаруу органдарына  айрым мамлекеттик
ыйгарым укуктарды берүү жөнүндө   келишимди  бекитүү тууралуу

                          
      Кыргыз Республикасынын «Жергиликтүү өз алдынча башкаруу органдарына айрым мамлекеттик  ыйгарым  укуктарды  берүүнүн тартиби жөнүндө» мыйзамына,  Кыргыз Республикасынын Өкмөтүнүн  «Берилген айрым мамлекеттик  укуктарды ишке ашыруу үчүн республикалык бюджеттен жергиликтүү бюджеттерге  берилүүчү трансферттердин  көлөмүн эсептөөнүн  убактылуу  методикасын бекитүү  жөнүндө»  токтомуна жана Кыргыз Республикасынын  Министрлер кабинетинин 2024-жылдын 31-июлундагы №435  токтому менен бекитилген «Кыргыз Республикасынын жарандарын  жашаган жери жана барган жери боюнча каттоо жана каттоо эсебинен чыгаруу  эрежелери жөнүндө» жобого  ылайык,  «Жергиликтүү  өз  алдынча башкаруу органдарына  айрым мамлекеттик ыйгарым укуктарды берүү жөнүндө»    келишимин бекитүү боюнча Үч-Терек айыл өкмөтүнүн  ФЭБ башчысынын убактылуу милдетин  аткаруучу  К.Көкөевдин  сунушун угуп  жана талкуулап,  Кыргыз Республикасынын «Жергиликтүү мамлекеттик администрация жана жергиликтүү өз алдынча башкаруу органдары жөнүндө”мыйзамын жетекчиликке алып,Үч-Терек   айылдык  кеңешинин  кезектеги     IX сессиясы  токтом кылат:

     1.  Кыргыз Республикасынын Президентинин  иш башкармасына караштуу «Кызмат» мамлекеттик мекемеси   менен Үч-Терек айыл өкмөтүнүн  ортосунда    түзүлгөн   «Жергиликтүү өз алдынча башкаруу органдарына айрым мамлекеттик ыйгарым укуктарды берүү жөнүндө» келишими  бекитилсин. 
     2. Түзүлгөн  келишимдин негизинде каржылануучу финансылык каражаттарды өз убагында камсыз кылуу жагы айыл өкмөт башчысына    милдеттендирилсин.

     3. Бул токтомдун аткарылышын көзөмөлдөө жагы, бюджет, экономика, муниципалдык менчик, инвестиция, ишкердик иш жана тышкы экономикалык байланыш боюнча  туруктуу комиссиясына тапшырылсын.           
     4.  Бул токтом расмий жарыяланган күндөн тартып күчүнө кирет.   
 

Төрага:                                                                                                                      Г. Маленов

               Үч-Терек айылдык кеңешинин  IX  чакырылышынын кезектеги IX сессиясы

                                                                         
                                                              ТОКТОМ  

 2025-жылдын 19-июну  № 42                                                                       Үч-Терек айылы


Үч-Терек  айылындагы  спорт комплексине маркум Койчубаев Анарбектин ысымын берүү  жөнүндө


    Үч-Терек айыл өкмөтүнүн Үч-Терек айылындагы  жаңы курулуп жаткан  муниципалдык менчиктеги спорт комплексинин имаратына, Үч-Терек айыл өкмөтүнүн башчысы, айылдык кеңештин депутаты жана башка  жетекчилик кызматтарда эмгектенип, элдин сый урматына  ээ болгон маркум Койчубаев Анарбектин ысымын   ыйгаруу жөнүндөгү  Үч-Терек  айылынын Аксакалдар кеңешинин жана айыл  өкмөт  башчысынын сунушун карап жана талкуулап, Үч-Терек  айылдык кеңешинин  IX  чакырылышынын кезектеги IX сессиясы токтом кылат:
       1. Үч-Терек айыл өкмөтүнүн башчысынын сунушу, Ардагерлер кеңешинин сунушу жана чогулуштун протоколу эске алынып,  Үч-Терек айыл өкмөтүнүн Үч-Терек  айылындагы жаңы  курулуп жаткан спорт комплексинин имаратына маркум Койчубаев Анарбектин ысымы берилип , Койчубаев Анарбек атындагы спорт комплекси деп аталсын.
       2. Мыйзамда белгиленген тиешелүү иш аракеттерди жүргүзүү жагы айыл өкмөт башчысына тапшырылсын.

      3. Бул токтомдун аткарылышын көзөмөлдөө жагы, жаштар, спорт, маданият жана социалдык маселелер, регламент, депутаттык этика жана мандат боюнча туруктуу комиссиясына тапшырылсын.           
   
      4. Бул токтом расмий жарыяланган күндөн тартып күчүнө кирет.    


   
 Төрага:                                                                                                               Г. Маленов  

